
陪鍾伯紀游溪南山

作者：戴良　元末明初

本作品收錄於《列朝詩集/甲前05》

一春苦昏墊，今晨收宿霏。

因憶謝公語，出游娛清輝。

溪流深可厲，草露泫未晞。

林木相映蔚，時禽遞鳴悲。

佛廬已高據，鳥道方仰窺。

危峰枕樓閣，細竹擁階基。

窈窕趨南征，徘徊款東扉。

倚闌眺懸瀑，企檻引松枝。

地僻慮自淡，身閒意無違。

此理誰識察，悟心惟朋知。

此作品在全世界都属于公有领域，因为作者逝世已经超过100年，且作品于1931年1月1日

之前出版。

